
Shri Dashavatara Stotram

శ్రీదశావతారస్తోత్రమ్ 
Document Information

Text title : Shri Dashavatara Stotram 12 03 03

File name : dashAvatArastotram.itx

Category : vishhnu, stotra, dashAvatAra, shataka

Location : doc_vishhnu

Author : shrIprativAdibhayaNkaraveNkaTeshavirachitaM

Proofread by : Rajesh Thyagarajan

Description/comments : From stotrArNavaH 03-03

Latest update : August 14, 2021

Send corrections to : Sanskrit@cheerful.com

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

August 14, 2021

sanskritdocuments.org



Shri Dashavatara Stotram

శ్రీదశావతారస్తోత్రమ్ 

యోనామపూర్వమవతీర్థ రరక్ష విశ్వం
ఫేనావగాఢచలదూర్మిభరేఽమ్బురాశౌ ।

కేనాహమస్మి పరవానరవిన్దనేత్రం 
మీనాకృతిం మధునిషూదనమన్తరేణ ॥ ౧॥

లోకం బిభర్తి శకలం కమఠో భవన్యో
నాకం పరేణ పరమే గగనే విదీప్తః ।

సాకం రమాదిమహిషీగతవన్ధనిత్యైః 
శోకం స మే హరతు సంసృతిజం ముకున్దః  ॥ ౨॥

ఉర్వీతలోద్ధరణకృత్యపటిష్ఠభావా 
దర్వీకరాశనరథస్య ధనాఞ్జనాభా  ।

గుర్వీ తృతీయజనిరద్భుతకోలరూపా
కుర్వీత నః కుశలమిన్దుసమానదంష్ట్రా   ॥ ౩॥

కాయాధవే పరమయా కృపయా ప్రకోపో
మాయామయే కనకనామని దానవేన్ద్రే  ।

సాయాహ్నకాల ఉదితః సరసీరుహాక్షః
పాయాన్నృసింహతనురచ్యుత ఏష భక్తాన్ ॥ ౪॥

గర్వాకరేణ బలినాపహృతాం త్రిలోకీం
ఖార్వాకృతిస్తమపహృత్య తు వఞ్చయిత్వా ।

స్వర్వాసవైరిగురుణా  ప్రభవేఽమరాణాం
దుర్వారమస్తు భవికాయ దదద్ధరిర్వః  ॥ ౫॥

యోభార్గవః  స్వపితృసంహరణోత్థకోపః
శోభాస్పదద్విశతపఞ్చశకబాహు పఙ్క్తిమ్  ।

స్వాభావికార్ఘ్యపరశుర్నృపమర్జునాఖ్యమ్   ।
ధీభాదిసద్గుణనిధిర్హతవాన్   స పాతు ॥ ౬॥

శ్రీదశావతారస్తోత్రమ్ 

భూమావభూత్ సురగణైర్దినరాజవంశే 
యోఽమాననన్తగుణరాశిభిరర్థ్యమానః  ।

ధీమాన్ హి గాధిజమఖావనకృత్ సమూఢ-
హేమాభమైథిలసుతః  స రఘూద్వహోఽవ్యాత్ ॥ ౭॥

జిత్వాభియాతమపియోహృతరాజలోకం
గత్వా మునిం భృగుసుతం నగరీమయోధ్యామ్ ।

భుక్త్వా విదేహసుతయా వివిధాంశ్చ భోగన్
సత్త్వాశ్రయో  జనమనాంసి గుణైర్మమన్థ  ॥ ౮॥

పుత్రార్జవాసహితమధ్యమమాతృవాక్యాత్ 
వృత్రారిముఖ్యదివిషద్గణసేవ్యమానః   ।

ఛత్రావృతానననృపత్వదశాం  విధూయ
పిత్రాటవీమభియయావపి యో నియుక్తః ॥ ౯॥

హత్వా విరాధమృషిపర్ణకుటీః  క్రమేణ
గత్వా ఫలాని వివిధాని చ తత్ర తత్ర ।

భుక్త్వా ఘటోద్భవకృతానుమతిస్తతో యః
కృత్వా చ పశ్చవటికామవసనివాసమ్ ॥ ౧౦॥

వాలప్రియైశ్చ   చమరైర్హరిణైస్తరక్షు    -

కోలైః  ప్రచారవతి  వానరవారణాఢ్యే ।
సాలద్రుతాలసుతమాలతరుప్రకాణ్డ   -

నీలప్రభాజుషి  సమావసదాశ్రమే  యః ॥ ౧౧॥
కామావలిప్తహృదయా కమనీయగాత్రా

రామా భవేయమితి నిశ్చితధీః కనిష్ఠా ।
వామాలికా నిశిచరాధిపతేర్నవాబ్ద -
ధామానమాప కిల యం అహమైథిలీక  (??) ॥ ౧౨॥

యేనానుజాథ వికృతా దశకన్ధరస్య
హీనా గుణేన వదనావయవేషు లూనా ।

శ్యేనామిషత్వమగమన్నిహతాః ఖరాద్యాః
కో నామ తాదృగనఘేషు సుఖీ కృతాగాః ॥ ౧౩॥

యస్తాటకేయ (యోహాటకేయ)హరిణగ్రహణే  ధృతాశా-

విస్తారమైథిలసుతాపరిచోదితోఽగాత్  ।
అస్తారిరాయతతరుప్రకరం  వనాన్తం

శస్తాసిబాణకవచోత్తమచాపయుక్తః ॥ ౧౪॥
వాతావధూతకదలీమివ వేపమానామ్ ।

స్ఫీతామురోజయుగలేద్ధయదీయపత్నీం
సీతాం జహార దశకన్ధరనామధేయః  ॥ ౧౫॥

యుక్తోఽథ గృధ్రనృపతిర్గురుణా   బలేన
శక్తోఽపి సంయతి నిశాచరనాథబాణైః  ।

కృత్తో నిహత్య రథవాజికులం తదీయం
ముక్తోఽభవత్పరమయా కృపయా చ యస్య ॥ ౧౬॥

సమ్పాతిపూర్వజవపుర్విధినైవ  దగ్ధ్వా
శమ్పావియుక్తజలదప్రతిమో  వనే యః ।

కుం పావనీం చరణసఞ్చరణైర్విత  (న్వన్)
పమ్పాతటే శబరికాశ్రమమాససాద  ॥ ౧౭॥

తత్రార్చితో  విధివదేవ తయా సమీర-
పుత్రాన్వితః  స్వపదదస్తనయస్య భానోః ।

విత్రాసితస్య  సురలోకపతేః సుతేన
మిత్రాయతే  స్మ కిల యః సహుతాశసాక్షిః ॥ ౧౮॥

సాలద్రసప్తకమహో  వినిహత్య సౌమ్య-
శీలః ప్రధూతతరదున్దుభియాతుకాయః   ।

ఖేలత్ప్రమత్తగజసింహగతిర్నినాయ
కాలక్షయం ప్రబలవాలినమాహవే  యః ॥ ౧౯॥

రాజ్యేఽభిషిచ్య సుహృదం కపిభూమిపాలం
పూజ్యేఽథ వర్షసమయం  గమయామ్బభూవ ।

ప్రాజ్యే  చ మాల్యవతియోగిగణైర్మృగాణాం
రాజ్యే భముఖ్యవతి సన్తతకన్దరే  యః ॥ ౨౦॥

విద్యోతమానమచిరప్రభయాభ్రవృన్దం  
ప్రద్యోతనాంశుపటలస్య  తిరోధిహేతుః ।

సద్యో మనోవికృతిమావహతి స్మ దారైః

dashAvatArastotram12.pdf 3



శ్రీదశావతారస్తోత్రమ్ 

నద్యోఽపి వారినిధిమా రహితస్య యస్య ॥ ౨౧॥
కేకారవాశ్చ శిఖినాం గిరినిర్ఝరామ్భ -
స్సేకామలాయతశిలాతలనృత్తభాజామ్ ।

మూకాసితేతరపతత్తవివాసనార్థాః
శోకాగ్నిదీపనకరాః స్మ భవన్తి యస్య ॥ ౨౨॥

కాలే పయోధరకదమ్బవతి త్రియామా -

నీలే తిరోహితతుషారఘృణిప్రచారే  ।
శైలే  మనోజనిరుజా వసతో జజృమ్భే

వేలేవ యస్య హృదయే జలధేర్హిమాంశోః  ॥ ౨౩॥
తాపేన మైథిలసుతావిరహోద్భవేన

స్వాపేతి (ఽపి)యేన సహజః ప్రహితో యు (ఽమి) తేన ।
కోపేన వానరపతేర్నగరీం సగన్ధాం

ధూపేన సాగరుపటీరభవేన భేజే ॥ ౨౪॥
ధీరాభియాతరజనీచరభీతికారి-
వీరాయితస్య వరచాపగుణారవేణ ।

వారాకరధ్వనిజితావరజస్య యస్య
తారాపతిర్భృశమభూదుపజాతకమ్పః ॥ ౨౫॥

ఆగాదధీరమనసా ప్రహితా  ధవేన
వేగాదకోపజననాదనుజస్య యస్య ।

సా గాఢవిహ్వలదృశా సవిధం మదేన
నాగాభిరామగమనా కపిరాజపత్నీ ॥ ౨౬॥

నానాకృతీః కపిముఖాః స్వవచోనియామ్యాః
సేనా అశేషగిరికానననిత్యవాసాః ।

ఆనాయయత్ ప్రశమయన్నతివేలకోపం
దీనావనే కపిపతిర్నిరతస్య యస్య ॥ ౨౭॥

పాశాయుధాహిరిపుకాలధనాధిపానా-

మాశాసు వానరవరానహినోత్ కపీన్ద్రః  ।
సాశాభరస్య పృథివీదుహితర్యశేష-
దేశావలోకనపటూన్ ప్రముదే  చ యస్య ॥ ౨౮॥

కాన్తారభూమిషు విచిత్య సుతోఽఞ్జనాయాః
శాన్తాకృతిః సహ చ వాలిసుతేన యస్య ।

కాన్తామచిన్త్యమహిమాముపలభ్యదుఃఖ-

ధ్వాన్తాభిభూతహృదవాప సముద్రతీరమ్  ॥ ౨౯॥
వారాకరావృతమహీధ్రగతాన్  యదీయ-

దారానవేత్య హనుమానథ గృధ్రవాచా  ।
వీరాయితేన తులయా రహితో బభూవ

ధీరాగ్రణీస్తదవలోకనజాతవాఞ్ఛః  ॥ ౩౦॥
శైలే  యదఙ్గులివిభూషణభృన్మహేన్ద్రే 

శైలేయగన్ధభరితేఽభిలలాష   తిష్ఠన్  ।
శైలేశతుల్యవిభవే  తరణం పయోధేః

శైలేశసన్నిభతనుర్మరుతః  కుమారః ॥ ౩౧॥
స్థిత్వా  సమీరతనయః పృథివీధరేఽస్మిన్

నత్వా సలక్ష్మణకపిప్రవరాయ  యస్మై  (కపీశమహీసుతం యమ్) ।
కృత్వా పయోధితరణేఽభిహరి ప్రతిజ్ఞాం 

హిత్వా జవేన తమసౌ గిరిముత్పపాత ॥ ౩౨॥
మీనాదిసత్త్వనిబిడోదధిజృమ్భమాణం

మైనాకమశ్రమతయా   సమతీత్య దూతః ।
వీనామధీశమపి యస్య జయఞ్జవేన

నానామహీధ్రగణమాశు  తముత్తతార ॥ ౩౩॥
సన్తాడనేన రజనీచరనాథపుర్యాః

సన్తాపముగ్రముపపాద్య  సుతోఽఞ్జనాయాః  ।
హన్తాస్య వేశ్మని దిచిత్య యదీయపత్నీం

దన్తాలినిర్జితవిధుం  తదదర్శనార్తః ॥ ౩౪॥
హృద్యే నిశాచరకులాధిపతేరపాస్తా-
వద్యే త్వశోకవిపినే మహిషీ యదీయా ।

యద్యేన భఙ్గముపయాస్యతి  తేన నున్నా-
విద్యేన వాయుజనుషా దదృశే స్వభాగ్యాత్ ॥ ౩౫॥

భర్తారమేవ సతతం హృది చిన్తయన్తీ
హర్తారముగ్రఖరముఖ్యనిశాచరాణామ్  ।

కర్తారమార్యమునిముఖ్యకులాభివృద్ధేః
స్మర్తారమప్యనుకలం నిజవిగ్రహస్య  ॥ ౩౬॥

ప్రజ్ఞాధనేన   హరిణా మరుదుద్భవేన
విజ్ఞాపితా  దశరథోదయముఖ్యవృత్తమ్ ।

అజ్ఞానసఞ్చయహరేణ  యదీయపత్నీ
విజ్ఞానివర్గమహితేన   పటుత్వభాజా ॥ ౩౭॥

వాతాత్మజస్య వచనేన సుధాసమేన
జాతా సవిశ్వసనహృత్ కమలా హి యస్య ।

సీతా ప్రవృత్తిముపలభ్య   చ సప్రకారాం
యాతా ప్రమోదమతులం  ప్రమదోత్తమాభూత్  ॥ ౩౮॥

మోదావహం జనకభూమిపతేః సుతాయై
ఖేదాపహం చ మణిశోభి యదఙ్గులీయమ్  ।

ప్రాదాదమేయమహిమా  మరుదాత్మజోఽస్యై
పాదారవిన్దయుగలం  ప్రణనామ  యస్యాః ॥ ౩౯॥

తేనాతిశాయిముదమావహతా పుమర్థ -
దానానురాగిణి యదీయకరే స్థితేన  ।

లీనాఖిలాసుఖచయా మిథిలేశపుత్రీ
యేనాభవద్గుణవతా  సహితవ హృష్టా ॥ ౪౦॥

కృత్వా బలప్రకటనం  యది మాం నయేత్తం
హృత్వా నిశాచరపతిం సదృశం తదస్య ।

ఉక్త్వా మరుజ్జమహినోదితి  యం ప్రకృత్య
నత్వా పదాబ్జయుగలం  శిరసా చ యస్య ॥ ౪౧॥

భూషా నిశాచరమహీశపురస్య రమ్య-
వేషాభిరస్య నిబిడా సతతం ప్రియాభిః  ।

శేషావనీజనినివాసతరూర్యదీయ-

శేషాదశోకవనికాప హరేర్విభఙ్గమ్  ॥ ౪౨॥
త్రస్తా  వనస్థితనిశాచరనాథదాస్యః

శస్తాత్మవిక్రమమముం  కిల యస్య దూతమ్ ।
మస్తార్పితాఞ్జలయ  ఊచురముష్య శీఘ్ర -

మస్తాలయా అవనిజావనజాగరూకాః ॥ ౪౩॥
కోపేనయాతునృపతిర్హి యదీయదూతం

భూపేడితాఙ్ఘ్రిరహినోత్  స్వభటాననేకాన్ ।
కాపేయచఞ్చలమిహానయతేతి రమ్య-
ధూపే జనాశ్రయవరే  మహితే నిషణ్ణః  ॥ ౪౪॥

ఏతేన కిఙ్కరవరా నిహతా యదీయ-

దూతేన తోరణగతేన చమూమహీశాః ।
వాతేన పఞ్చ జవతోఽపి చ మన్త్రిపుత్రాః 

జాతేనయాతునృపతేః సహసాక్షనామ్నా ॥ ౪౫॥
శక్రారిణా  కమలజాస్త్రవరేణ  బద్ధో

విక్రాన్తిమాన్నిశిచరేశగృహం   యదీయః ।
ఆక్రామదేతదవలోకనవాఞ్ఛయా యం

వక్రాశరారచితలీలమనేకకక్ష్యమ్  ॥ ౪౬॥
తత్రావనీశ్వరమశేషనిశాచరాణాం

వృత్రారిముఖ్యదివిషద్గణభీతిహేతుమ్   ।
అత్రాసమద్భుతశిరోభుజమాస  దృష్ట్వా

పుత్రాదిజుష్టమపి   విస్మితహృద్యదీయః ॥ ౪౭॥
గర్వాకరం విధివరోర్జితమిద్ధదీప్తిం 

శర్వాచలోద్ధరణసమ్భవగ్ర్యకీర్తిమ్    ।
సర్వామరద్విషమనేకనరేన్ద్రయజ్ఞ  -
నిర్వాపణైకనిరతం  పరదారసక్తమ్ ॥ ౪౮॥

స్వర్వారిసున్దరికరైరభివీజ్యమానం 
పర్వాఖరాంశుఘృణిజిత్వరచామరాల్యా ।

నిర్వాహకం నిఖిలనైరౄతసన్తతీనాం
దుర్వార (సమ్ప)దుదధిం సురహం సమేఘమ్ ॥ ౪౯॥

యస్యాభియాతుపతి దూతవరో నిషణ్ణః
స్వస్యాగమస్య పరిబోధ్య నిదానమత్ర ।

అస్యానుకూలమభిధాయ చ దుష్టవృత్తేః 
తస్యా (శరస్య)విషయోఽప్యపగోరణస్య ॥ ౫౦॥

అస్యానుజః పరయో ను విభీషణోఽపి
యస్యానుచారిణమిమం న వధార్హమాహ  ।

తస్యాభవద్ధితమదో  వచనం (తదానీం)
(రీతిర్హి )దూత ఇతి శాస్త్రగిరామవధ్యః  ॥ ౫౧॥

దూతస్య యస్య వసనావృతవాలవహ్ని-
ర్నీతస్య కర్షణమితస్తత  ఆశరైస్తైః   ।

ఖ్యాతస్య రాక్షరాపురీమపి నిర్దదాహ
శీతత్వమాప మిథిలేశసుతాప్రసాదాత్  ॥ ౫౨॥

భూయోఽపి మైథిలసుతాం  వినమన్మహీధ్ర -
కాయో జలాకరమమేయకముత్తతార ।

ప్రాయోపవేశ  (గత)వానరతుష్టికారీ
వాయోరయం ప్రియసుతోఽనుచరో  యదీయః ॥ ౫౩॥

అధ్యాసితం దృఢబలైః  కపిభిర్మరన్ద -
వృద్ధ్యాస్పదం  యదనుచార్యనుమత్యుపేతైః  ।

యావత్స్వతృప్తి మకరన్దవనం  ప్రభగ్నం
వధ్యా భవన్తి హి యతస్త్వితరే ప్రవిష్టాః   ॥ ౫౪॥

పుత్రోఽనుజేన  మరుతః సహితస్య యస్య
శత్రోరశోకగహనే  సహ రాక్షసీభిః ।

తత్రో (పవాసనిరతా)మవదత్ స్వదృష్టాం
మిత్రోస్త్రచారవిధురే   మధురద్రుమాఢయే  ॥ ౫౫॥

శ్రుత్వా  వచో హనుమతోఽనవధిప్రమోదః
కృత్వాతమాత్మతనుసఙ్గతిధన్యమేనమ్  ।

గత్వాథ సాగరతటం సహ వానరేన్ద్రైః
ఉక్త్వాప్రమేయ  ఇతి తం వ్యథితో భృశం యః ॥ ౫౬॥

యద్భామినీపరిసమర్పణయుక్తిజాలం
సద్భావవాన్ ప్రతివదన్  స విభీషణోఽర్థ్యమ్  ।

ఉద్భానుభూషరుచిరం రజనీచరేశం
తద్భావుకేతరవచోవిమనా బభూవ ॥ ౫౭॥

దారాన్ విహాయ ధనమిత్రసుతాంశ్చ  లఙ్కాం

ధీరాగ్రణీర  (ఘవిమోచ) నమాశ్రితానామ్  ।
కారాగృహాత్ సనిగలాదివ ముక్త ఏష

వారాకరోత్తరతటే శరణం గతోఽస్మి ॥ ౫౮॥
అఙ్గీకృతిం  ప్రతి  కపీన్ స విశఙ్కమానాం-
స్తుఙ్గీభవద్యదరు  (ణామ్బుజ)పాదభక్తీన్ ।

భృఙ్గీతనుం  యమితి యత్పదపద్మయుగ్మ-
సఙ్గీ నివేదయత మాముపయాతమూచే (?) ॥ ౫౯॥

నానావిధాః కథయతః కపిరాజముఖ్యాన్
సేనాపతీన్ నిశిచరా (భయవర్జ )నోక్తీః ।

యేనాభయం విదధతా విదితస్వశక్తీన
దీనావనైకనిరతేన  తదా హ్యదాయి ॥ ౬౦॥

వారాకరం శరణమాశ్రితవాన్  ప్రమత్తే
ఘోరాన్ శరానపి ధనుః ప్రగృ  ( పరిగృహ్య పాణౌ) ।

ధారాధరప్రతిమ  ఏష వవర్ష తస్మిన్
నీరాజితో మణిగణైరమునా  ప్రదిష్టైః   ॥ ౬౧॥

చాపేఽర్పితస్య కిల యస్య విధేః శరస్య
కోపేన కమ్పితతనుర్జడరాశిరేషః  ।

తాపేన చ స్వతటవాసవతః శరవ్యం
పాపేష్వపశ్చిమతరానసురానకార్షీత్  ॥ ౬౨॥

సేతుం కపీశ్వరహృతైర్గిరిభిః   సముద్రే
హేతుం వి (దేహతనయా) వదనోత్సవస్య ।

పాతుం జనానఘవతోఽపి చయో బబన్ధ
యాతుం నిశాచరమహీశ్వరరాజధానీమ్ ॥ ౬౩॥

లీలాపరైర్నిశిచరాధిపరాజధానీ -
సాలావలోకనకుతూహలిభిః కపీన్ద్రైః  ।

కోలాహలం చ విదధద్భిరమాకరోత్ సు-

వేలాధిరోహణముదారయశోధనో యః ॥ ౬౪॥
తుఙ్గం  నిశాచరవరోఽప్యధిరుహ్య సౌధ-
శ‍ృఙ్గం  వ్యలోకయదసౌ కపివర్యసేనాః ।

రఙ్గం  శ్రియః  పలభుజాం కపిరాట్ కిరీట-

భఙ్గం  చకార కిల తస్య యదఙ్ఘ్రిభక్త్యా  ॥ ౬౫॥
సేనా సరా (క్షసమహీభృ) దియం కపీనాం

యేనాత్తచాపశరపాణితలేన గుప్తా ।
నానానిశాచరవృతాం నగరీం దశాస్య-
సేనాం సమావృణుత దేవగణైరధృష్యా  ॥ ౬౬॥

రుద్ధే నిశాచరపురే క్వచన ప్రదేశే
దగ్ధే యదీయపృతనాభిరథాన్యతోఽపి ।

ముగ్ధే పలాశనజనే క్వచిదప్యభీక్ష్ణం
క్రుద్ధే  చ పఙ్క్తివదనే  పరపీడనేన ॥ ౬౭॥

యుద్ధాయ  రాత్రిచరబానరధూర్వహాః  సం।-
నద్ధా బభూవురథ శస్త్రమహీధ్రహస్తాః   ।

జగ్ధాశ్చ  కేచిదపరే త్విహ బాణవహ్ని-
దగ్ధాః  పరస్పరమతీవ జయోద్యతాస్తే ॥ ౬౮॥

సన్త్రాసయన్  హరికులం భుజగాస్త్రజాలైః 
సుత్రామజిద్యదనుజ  యమపి ప్రపీడ్య  ।

పిత్రా ప్రహృష్టమనసా   బహుమానపూర్వం
కుత్రారిరిత్యభిహితే  నిహతం శాశంస ॥ ౬౯॥

పాతేన వేగత ఉదఞ్చితచణ్డపక్ష -
పాతేన పక్షికులభూమిభృతా వ్యభేది ।

మా తే భయం త్వితి తదా వదతా స వైరి -
ఘాతేన యత్తనుగతో భుజగాస్త్రబన్ధః   ॥ ౭౦॥

తామ్రాననేన  మరుతః కపినా సుతేన
సామ్రాదిపాదపకరేణ  విధాయ జన్యమ్ ।

ధూమ్రాక్ష  ఆశర ఉపేత్య యదఙ్ఘ్రిదాస్య -
సామ్రాజ్యతుష్టహృదయేన   వినాశమాపత్ ॥ ౭౧॥

పిత్రా సమేన బలతః కనకోఙ్గదేన
విత్రాసితారినివహేన  సహాఙ్గదేన  ।

తత్రాస  యుద్ధమవలోకయతాం  సుభీమం

10 sanskritdocuments.org



శ్రీదశావతారస్తోత్రమ్ 

తత్రాప  నాశమరిజయ్యపి వజ్రదంష్ట్రః   ॥ ౭౨॥
నీలేన సైన్యపతిరాశరభూభృతః  స-
సాలేన తాలముఖదారుభృతా కృతాజిః ।

కాలేయరఞ్జితతనుర్యదనీకజాల -
పాలేన కాలసదనం నిహతః ప్రపేదే  ॥ ౭౩॥

సేనాభిరాయుధవతీభిరతీవ రక్తో
యేనాపియోద్ధుముపయాతి  దశాననః స్మ ।

దానాభివర్షిగజవాహరథైః   సమేతో
నానావిధైర్నగరతో  గిరిమూర్ధ్ని  భాతః ॥ ౭౪॥

కృత్వా రణం హనుమతా సమతీత్య కిఞ్చిత్
గత్వా కపీశ్వరముఖైరపి  యత్కనిష్ఠమ్  ।

హత్వాయుధేన తమసౌ న శశాక హర్తుం
హృత్వా గతోఽనిలసుతః ప్రహరద్దశాస్యమ్   ॥ ౭౫॥

యేనానిలాత్మజగతేన రథీ చిరాయ
నానాయుధైర్విహితసంయదసౌ  చచాల ।

లీనాత్మశక్తిరథ  బాణహతో భృశార్తో
దీనాయతేఽపి (స్మ) కరతోఽపి విస్తృష్టచాపః  ॥ ౭౬॥

త్వం గచ్ఛ సంయతి మదీయశరైర్విభిన్న -
స్త్వఙ్గ ప్రవిశ్య  విగతశ్రమ  ఏష (వ) లఙ్కామ్ ।

త్వఙ్గద్రథాదిసహితః   పునరోహి జన్య-
రఙ్గస్థలీమితి   యతోఽభిహితో దశాస్యః ॥ ౭౭॥

రక్షోఽధిపోఽనుజమథో నిజమాత్తనిద్రం
సఙ్క్షోభచిత్త  ఉదబోధయదుత్థితోఽసౌ  ।

విక్షోభయన్నురుబలేన కపీశసేనాం
శిక్షోద్యతః కలశకర్ణ ఉపాద్రవద్యమ్  ॥ ౭౮॥

గోత్రప్రమాణతనురేష   కపీన్ద్రవాహి -

గాత్రః  ప్రహృష్టహృదయః   ప్రవివేశ  లఙ్కామ్ ।
నేత్రప్రియః   పలభుజాం తదుదీరితాత్మ-
స్తోత్రస్తతః   కపివరః క్రమశః  ప్రబుద్ధః   ॥ ౭౯॥

తేనానుజాసమదశో రచితః సురాది-
పానాతిమత్త ఉరరీకృతశూల ఏషః ।

నానాస్త్రవిజ్జనవరేణ   విఖణ్డితాఙ్గో
యేనామరప్రియకరీం  మృతిమాశు నీతః ॥ ౮౦॥

జమ్మారిజిత్తదను కోపవతా స్వపిత్రా
సమ్భావితోఽపి యమమోహయదబ్జజాస్త్రమ్   ।

స్తమ్భావహం యదనుజప్రముఖాన్  ప్రసహ్య  (యుజ్య)
డమ్భాఞ్చితః స్వపితృమానసమోదకారీ ॥ ౮౧॥

వాతాత్మజాహృతమహౌషధిపర్వతేన
వీతాత్మచేతనయదీయకనిష్ఠముఖ్యాః  ।

యాతాశ్చయోఽపి గతపీడనతామసృక్ప-
జేతా విధిర్హి నిఖిలైర్దురతిక్రమః    స్యాత్ ॥ ౮౨॥

ఇన్ద్రాత్మజస్య  తనయేన యదఙ్ఘ్రిభాజా
తన్ద్రాలుభావరహితేన  కిలాఙ్గదేన  ।

చన్ద్రాననేన  విలయం నరకాన్తకోఽగాత్
సన్ద్రావితాఖిలకపిః  సమితౌ బలేన ॥ ౮౩॥

వాతాత్మజేన సమరే త్రిశిరా  హతోఽభూ-

న్నేతా నిశాచరకులస్య సురాన్తకోఽపి ।
స్థాతాగ్రతో   యదనుజేన సురేన్ద్రసైన్యే 

జేతాతికాయ ఇతి రాక్షసరాజసూనుః ॥ ౮౪॥
సూరాత్మజేన కపిభూమిభృతా చ కుమ్భో

వీరాగ్రణీర్విరచితాజిరవాప  నాశమ్ ।
ఘోరాత్మకర్మకృతభీతికరిబల (ర్బలైక -)

(వా)రాకరేణ మరుదుద్భవతో నికుమ్భః ॥ ౮౫॥
జమ్భారిసైన్యపరిమర్దనకృత్   స్వపిత్రా

సమ్భావితో యదనుజేన సమేత్య యుద్ధమ్  ।
డమ్భాకరో మఘవజిత్ కిల కూటయోధీ

స్తమ్భాఞ్చితో వినిహతోఽతిబలేన యత్నాత్ ॥ ౮౬॥
సన్నాహవాన్ దశముఖః స్వయమేవయోద్ధుం

నున్నాత్మజాదిమృతిసమ్భవశోకభారః ।
ఖిన్నానాపి స్వకజనానథ సాన్త్వయిత్వా

భిన్నాన్ కపీనితి కరోమి వదన్ ప్రతస్థే  ॥ ౮౭॥
ఆసీదతోః సమరమృద్ధకపీన్ద్రరక్షో  -

నాసీరముజ్జ్వలధనుర్ధరయోద్ధయోశ్చ    ।
ఆసీద్ధి యస్య రజనీచరభూపతేః క్వ

యాసీతి తిష్ఠ వదతోర్మిథ ఏహి శీఘ్రమ్  ॥ ౮౮॥
దన్తావలాదిచతురఙ్గసమేతజన్యే

యన్తాజహార దివిషన్నృపతేః శతాఙ్గమ్  ।
తం తాపసైరపి  సురైరభిపూజ్యమానో

హన్తారురోహ రజనీచరభూపతేర్యః ॥ ౮౯॥
లోకేశదైవతశరేణ  నిశాచరేన్ద్రో

నాకేశసారథివచఃప్రహితేన  యేన ।
కాకేన చాగసి సమో గగనే సురేశా-

నీకే ప్రహృష్యతి  హతో హృదయే మమార ॥ ౯౦॥
యోఽపేతకోప ఇహ పూర్వజనాశతో వి-
లాపేన తద్గుణవతా  స విభీషణోఽపి ।

తాపేన శల్యసహితస్తు యదీయదార-
పాపేన యుక్త ఇతి తద్దహనం  న చక్రే ॥ ౯౧॥

యచ్ఛాలనేన దహనం పునరస్య చక్రే
స్వచ్ఛాధ్వరోక్తవిధినా సహసామభిః సః ।

పుచ్ఛాభిఘాతవిహతిం కపయోఽషి జగ్ము-
ర్విచ్ఛాయతాం నిశిచరసశ్చ తదావశిష్టాః  ॥ ౯౨॥

నేతా సమస్తజగతాం రజనీచరేశ-
జేతాధిలఙ్కమభిషిచ్య కనిష్ఠమస్య  ।

సీతామవాప విధిరుద్రముఖైశ్చ   యోఽసౌ
పూతాం శుచౌ స్వజనకేన చ నన్ద్యమానః  ॥ ౯౩॥

యానేన విస్తృతతరేణ తు పుష్పకేణ
సేనేన వానరజనేన సదారకేణ ।

మానేన మేరుతులితేన విభీషణేన
యోఽనేనయాతుమహితేన సహ ప్రతస్థే  ॥ ౯౪॥

వీతాసుఖం నిజసమాగమతో విమానే
సీతామితి హ్యకథయత్ పరితుష్టహృద్యః  ।

యాతా పురీం ప్రతి  నిశాచరసన్తతీనాం
నేతాత్ర జానకి మయా నిహతస్తవార్థే ॥ ౯౫॥

అన్భోనిధౌ జనకనన్దిని  పశ్య సేతుం
కుమ్భోపమోరుకుచశాలిని కోమలాఙ్గి ।

రమ్భోరు వానరసమాహృతశైలవృక్ష -
స్తమ్భోచ్చయేన రచితం భవతీమవాప్తుమ్ ॥ ౯౬॥

మామాప జానకి తదాత్ర విభీషణోఽయం
సామాని రాక్షసవరం కథయంస్త్వదర్థే ।

కామాతురం తదను తేన వినిన్ద్యమానో
ధీమాన్ విసృజ్య సహజం సహితశ్చతుర్భిః ॥ ౯౭॥

అత్రాభజం  శరణమమ్బునిధిం తతః స
విత్రాసితస్తదను  పఙ్కజసమ్భవాస్త్రాత్  ।

మిత్రాయమాణ  ఉపహార్యవదన్నలం స్వ-
పిత్రా సమోఽయమితి సేతుకృతౌ సమర్థః  ॥ ౯౮॥

యానం ప్రయాతి  లధు జానకి పశ్య శైల -
మేనం చ యత్ర సహజేన హృతాత్మదారః ।

జానన్ సదృక్షమపి మామభవత్ సఖా మే
దీనం కపీశ ఇతసమ్పదపాస్తశత్రుః  ॥ ౯౯॥

గోదావరీం జనకనన్దిని  పశ్య పశ్య-
త్ఖేదాపహాం  త్వమను పఞ్చవటీం ప్రసన్నామ్  ।

వేదాఙ్గవిన్మునిజనైర్విహితాభిషేకాం 
మోదావహాం మమ తవాపి విహారకాలే ॥ ౧౦౦॥

అత్రానుజేన  రచితాం మమ పర్ణశాలాం
వృత్రారిచాపదమునేరపి  సన్మునీనామ్ ।

తత్రాపి  తత్ర వివిధాశ్రమభూమిభాగాం -

శ్చిత్రాన్  విలోకయ తలోదరి చిత్రకూటమ్  ॥ ౧౦౧॥
ఉక్త్వా విదేహతనయామితి యస్తు పూర్ణే

నత్వాధిపఞ్చమి మునిం చ చతుర్దశాబ్దే  ।
గత్వా సమాగమమథో భరతేన పౌరైః

కృత్వా సమన్త్రిభిరసౌ  నగరీప్రవేశమ్  ॥ ౧౦౨॥
తత్రాభిషేకమభజత్  సహమైథిలీకః

సుత్రామనీలముఖరత్నవిచిత్రపీఠే   ।
ఛత్రాదిభృద్భిరనుజైరపి   సేవ్యమానో

మిత్రాన్వవాయతిలకో  విరరాజ దీప్త్యా ॥ ౧౦౩॥
హిత్వా విమానమపి వోఢుమథైకపిఙ్గం 

కృత్వా కపీశపృతనాగమనాభ్యనుజ్ఞామ్  ।
దత్త్వా విభీషణకృతే ను ధనం కులస్య

మత్వా నిజావతరణం సఫలం తుతోష ॥ ౧౦౪॥
కుమ్భోద్భవాదికథితాత్మరిపుప్రశస్త  -
డమ్భోచ్చయోద్భవవరాప్తిహరిర్జయాఢ్యః  ।

అమ్భోధరారవవిచిత్రకథాశ్చ  శ‍ృణ్వన్
జమ్భోపమర్దనజయప్రముఖాః   ప్రహృష్టః   ॥ ౧౦౫॥

యోరాజమౌలివినతః కురుతే స్మ రాజ్యం
చోరాదిబాధరహితం బహుధేష్టయజ్ఞః   ।

చారా భిదృష్టజనవృత్తముదారశీలః
శ్రీరామ  ఏష సతతం హృది సన్నిధత్తామ్ ॥ ౧౦౬॥

యో రేవతీముఖవికాసకరస్వకీయ-

బేరేణ నీలవసనస్తులితోఽద్రిణాసౌ  ।
గౌరేణ శోభితశయో నిహతప్రలమ్బః

సీరేణ హన్తు దురితం నిఖిలం బలో వః ॥ ౧౦౭॥
యోదేవకీజఠరతో వసుదేవసూను-

ర్భూదేవతాగురుభరం పరిహర్తుకామః ।
వేదేషు గీతవిభవోఽవతతార సమ్ప్ర-
పేదే వ్రజం  తదను నన్దగృహేఽపి  వృద్ధః  ॥ ౧౦౮॥

శ్రీదశావతారస్తోత్రమ్ 

నానావిధానవనిపీడనకారకోగ్ర -
సేనాత్మసమ్భవముఖాన్ వినిహత్య భూమిమ్ ।

దీనామనుగ్రహభరేణ  చకార హృష్టాం
యో నాయకో వ్రజకులస్య  స పాతు కృష్ణః  ॥ ౧౮౯॥

వాహాధిరూఢ ఉరరీకృతఖడ్గపాణి  -

ర్మోహావిలాన్ కలివిజృమ్భితకల్మషాఢ్యాన్ ।
యోహాహనిష్యతి హి విష్ణుయశస్తనూజో

నీహారభానువదనోఽవతు నః స కల్కీ ॥ ౧౧౦॥
శ్రీవాదిభీతికరనామగురోః  కుదృష్టి -
నీవారజాలశమనస్య తనూభవేన ।

సేవాకృతాస్య రచితేయమహో స్తుతిర్భూ ।
దేవాభినన్దనకరేణ  వృషాచలేశా ॥ ౧౧౧॥

ఇతి శ్రీప్రతివాదిభయఙ్కరవేఙ్కటేశవిరచితం 
దశారవతారస్తోత్రం  సమ్పూర్ణమ్  ।

